
अतारांकित प्रश्न सं. 64
05.12.2013 को उत्तर दिए जाने के लिए
पासपोर्ट हेतु पहचान प्रमाण पत्र जारी किया जाना 
64
डा. योगेन्द्र पी. त्रिवेदीः
क्या विदेश मंत्री यह बताने की कृपा करेंगे किः
(क) 
क्या संसद सदस्य को पासपोर्ट के लिए किसी व्यक्ति को पहचान प्रमाण पत्र जारी करने का अधिकार प्राप्त है; यदि नहीं तो इसके क्या कारण हैं; 
(ख) 
क्या इस तरह का प्रमाण पत्र जारी करने का अधिकार केन्द्र अथवा राज्य सरकार के अवर सचिव को प्राप्त है; और
(ग)
यदि हां, तो क्या उनके पदों का ओहदा संसद सदस्यों से ऊपर माना जाता है, यदि हां, तो तत्संबंधी ब्यौरा क्या है?
उत्तर
विदेश राज्य मंत्री
(श्री ई. अहमद)
(क) जी, नहीं। 'पहचान प्रमाणपत्र' 'अनापत्ति प्रमाणपत्र' के समान ही होता है जो ऐसे किसी पासपोर्ट आवेदक द्वारा प्रस्तुत किया जाना अपेक्षित है जो किसी सरकारी कार्यालय/सार्वजनिक क्षेत्र के उपक्रम/सांविधिक निकाय में कार्यरत हों। यह प्रमाणपत्र उस कर्मचारी के प्रशासनिक कार्यालय/नियंत्रक प्राधिकारी द्वारा जारी किया जाता है जहां पर वह कार्यरत हो। 'पहचान प्रमाणपत्र' उस कर्मचारी के सेवा रिकार्ड तथा पूर्ववृत्त की जांच करके नियंत्रक प्राधिकारी द्वारा जारी किया जाता है।
(ख) जी, नहीं। भारत सरकार ने 'पहचान प्रमाणपत्र' जारी करने हेतु किसी विशिष्ट पद/स्तर अथवा अधिकारी का निर्धारण नहीं किया है। यह प्रमाणपत्र संबंधित सरकारी विभाग द्वारा पदनामित नियंत्रक प्राधिकारी द्वारा जारी किया जाता है। 
(ग) प्रश्न नहीं उठता।

